
UUM ONLINE: Selaras dengan hasrat UUM untuk meningkatkan penjanaan penyelidikan dan 
penerbitan, Pusat Pengajian Perakaunan Tunku Puteri Intan Safinaz (TISSA) menganjurkan program 
Research Advisory yang dikendalikan Prof Dr Keith Houghton dari Research Coaching Australia (RCA) 
selama tiga hari mulai 12 Disember. 
 
Dekan TISSA, Prof Dr Ayoib Che Ahmad berkata, program tersebut bertujuan untuk meningkatkan 
jumlah dalam penerbitan dan penyelidikan khususnya. 

Menurutnya, dengan penghasilan penyelidikan berkualiti, penyelidik dapat menghasilkan penerbitan 
yang berimpak tinggi dan seterusnya meningkat jumlah citation yang merupakan salah satu kriteria 
penting bagi meningkatkan ranking UUM di peringkat antarabangsa. 
 
"Program ini diharapkan dapat memberikan gambaran yang lebih jelas kepada staf akademik dan 
pelajar pasca siswazah tentang strategi dan kaedah menghasilkan penyelidikan berkualiti dan 
berimpak tinggi," katanya di Dewan Seminar C, Pusat Konvensyen, pagi tadi. 
 
Sepanjang tiga hari program Research Advisory itu, peserta mengikuti tiga slot iaitu Slot 1: Research 
Coaching, Slot 2: Evidence Based Public Policy: The Application of Efficiency Measures dan Slot 3: 
Motivating Research to Create Impact, selain sesi perkongsian bersama pelajar Perakaunan. 
 
Sementara itu, Prof Dr Keith Houghton yang merupakan Pengarah RCA dan juga Profesor Emeritus di 
Australian National University (ANU) telah  berkongsi tentang kualiti pengajaran atau kajian serta impak 
kajian berdasarkan bukti empirik (empirical evidence) melibatkan universiti di Australia. 

